
Врз основа на член 21 од Законот за заштита на воздухот од загадување (�Службен 
весник на СРМ� бр. 20/74); републичкиот секретар за здравство и социјална политика 
донесува 

 
 

П Р А В И Л Н И К 
ЗА НАЧИНОТ И РОКОВИТЕ ЗА ДОСТАВУВАЊЕ НА ИЗВЕШТАИТЕ ЗА 
ИЗВРШЕНИТЕ МЕРЕЊА, КОНТРОЛА И ЕВИДЕНЦИЈА НА МЕРЕЊАТА  

ОД ИСПУШТЕНИТЕ ШТЕТНИ МАТЕРИИ ВО ВОЗДУХОТ 
 

Член 1 
Организациите на здружен труд, другите правни лица и граѓаните кои вршат мерења на 

загаденоста на воздухот, доставуваат извештај за извршените мерења на општествениот 
орган на управата надлежен за работите на санитарната инспекција и на Републичкиот 
хидрометеоролошки завод еднаш месечно и тоа најдоцна до 15-ти во наредниот месец за 
изминатиот месец, на начин и со податоци предвидени со образците број 1 и 2 кои се 
составен дел на овој правилник. 

 
Член 2 

Во колку организациите на здружен труд, други правни лица и граѓаните кои вршат 
мерења на загаденоста на воздухот утврдат дека концентрацијата на сулфур-диоксид 
преминува 0,5 мг/m3 во траење од 0,5 час или 0,15 мг/m3 во таење од 24 часа, должни се 
веднаш да го известат општинскиот орган на управата надлежен за работите на 
санитарната инспекција и Републичкиот хидрометеоролошкиот  завод. 

 
Член 3 

Овој правилник влегува во сила осмиот ден од денот на објавувањето во �Службен 
весник на Социјалистичка Република Македонија�. 

 
           Бр. 01-01-521                                                               Републички секретар 
16 февруари 1976 година                                                    за здравство и социјална  
               Скопје                                                                                 политика, 
                                                                                              Јездимир Богдански, с.р. 
 

 
 
 
 
 
 
 
 
 



 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



 
 
 
 
 
 
 
 
 
 
 
 
 
 
 
 


